
Broj: 03-23-1012/20
Datum: 24.3.2020. godine
Na osnovu člana 4. stav (2) Pravilnika o postupku davanja na korištenje javnih parkirališta („Službeni glasnik Općine Zavidovići,“ broj: 5/10, 8/11, 10/11, 8/15 i 10/19)  broj: 02-19-1014/20 od 23.3.2020. godine, Služba za upravu ekonomskih poslova i poduzetništva raspisuje 

JAVNI OGLAS

za dodjelu javnih parkirališta na korištenje radi pružanja usluga parkiranja uz naplatu

PREDMET JAVNOG OGLASA

I

Predmet ovog Javnog oglasa je dodjela na korištenje parkirališta radi pružanja usluga parkiranja uz naplatu i to: 

· prostor između salona namještaja i ulice "Mehmed paše Sokolovića", do realizacije 

Regulacionog plana “Centar 1”. Navedeni prostor obuhvata dva plato parkirališta (parking mjesta br. 1 – 68), osim parking mjesta ispred salona namještaja koji je opće parkiralište i prvog reda parkirališnih mjesta na drugom nivou parkirališta posmatrajući prema zgradi Općine Zavidovići, koji je rezervisan za parkiranje vozila zaposlenih Općine Zavidovići, Porezne ispostave Zavidovići, Ministarstva unutrašnjih poslova ZDK, Policijske uprave Zavidovići, bez plaćanja naknade za parkiranje.

· prostor s desnu stranu kolovoza ulice «Alije Izetbegovića», od raskrsnice s ulicom 

«Safvet baga Bašagića» do raskrsnice s ulicom «Gazi Husref-bega» (parking mjesta br. 1 – 18).

Broj parking mjesta, položaj i njihove dimenzije za svako parkiralište navedeni su u skici koja je prilog ovog Javnog oglasa.

PRAVO UČEŠĆA 
II


Pravo učešća i podnošenja prijava za dodjelu parkirališta na korištenje radi pružanja usluga parkiranja uz naplatu imaju sva pravna lica registrovana za obavljanje djelatnosti pružanja usluga parkiranja i pravna lica sa sjedištem u Zavidovićima čiji je osnivač udruženje boračkih populacija sa sjedištem u Zavidovićima. 

III


Prednost za dodjelu parkirališta na korištenje imaju pravna lica sa sjedištem u Zavidovićima čiji je osnivač udruženje boračkih populacija sa sjedištem u Zavidovićima (u daljem tekstu: pravno lice boračkog udruženja).


Prvenstvo dodjele parkirališta između dva ili više pravnih lica boračkih udruženja utvrđuje se na osnovu broja nezaposlenih demobilisanih boraca koje će zaposliti na poslovima pružanja usluga parkirališta za vrijeme trajanja ugovora, a koji su prethodno bili prijavljeni kod Biroa za zapošljavanje Zavidovići.

IV

Ukoliko na javni oglas ne budu podnesene prijave pravnih lica boračkih udruženja, prvenstvo dodjele parkirališta na korištenje utvrđuje se na osnovu veće ponuđene cijene korištenja parkirališta.

UGOVORNE  OBAVEZE  DAVAOCA  USLUGA  PARKIRANJA

V

Nakon okončanja postupka odabira pravnog lica Općina Zavidovići i odabrano pravno lice će zaključiti ugovor u skladu sa članom 11. Pravilnika o postupku davanja na korištenje javnih parkirališta (dalje u tekstu: Pravilnik).

VI
Ugovor o korištenju parkirališta zaključuje se na period od 3 (tri) godine od dana njegovog potpisivanja od ugovornih strana i predaje parkirališta na korištenje.

VII
Pravno lice kojem bude dodijeljeno parkiralište na korištenje dužno je plaćati naknadu za korištenje parkirališta koju je navelo u ponudi.

      
Naknada se utvrđuje na osnovu ponuđene naknade koja ne može biti manja od početne naknade.

VIII

Naknada za korištenje parkirališta se plaća u jednakim mjesečnim  obrocima.


Naknada za mjesečni obrok plaća se do 5. u mjesecu za protekli mjesec.
IX
Ugovor može prestati da važi i prije isteka roka iz prethodnog stava jednostranim ili sporazumnim raskidom ugovora .

Općina Zavidovići može jednostrano raskinuti ugovor o korištenju parkirališta bez prava naknade štete u slučaju da: 

· korisnik parkirališta ne vrši postavljanje i održavanje horizontalne i vertikalne saobraćajne signalizacije,

· korisnik parkirališta parkiralište koristi ili omogućava njegovo korištenje za druge namjene,

· korisnik parkirališta se ne pridržava odredbi Pravilnika,

· korisnik parkirališta ne plaća naknadu u ugovorenom roku,

· korisnik parkirališta daje trećim licima na korištenje parkiralište radi pružanja usluga parkiranja uz naplatu,

· dođe do poremećaja režima parkiranja stanara i vlasnika poslovnih prostora,
· dođe do izmjene i dopune Odluke o bezbjednosti i organizaciji saobraćaja na cestama općine Zavidovići („Službeni glasnik općine Zavidovići“, broj: 5/2013-prečišćen tekst,9/2015, 3/2016 i 9/2019) kojom se ukida plaćanje naknade za parkiranje na parkiralištima iz tačke I ovog Javnog oglasa,

· nastanu drugi opravdani razlozi koji ukazuju na potrebu prestanka ugovora o davanju parkirališta na korištenje radi pružanja usluga parkiranja, što će se posebno regulisati navedenim ugovorom.

Općina Zavidovići i korisnik parkirališta mogu sporazumno raskinuti ugovor bez navođenja razloga za njegov raskid.
Općina Zavidovići i korisnik parkirališta dužni su uskladiti zaključeni ugovor ukoliko dođe do izmjene Odluke o bezbjednosti i organizaciji saobraćaja na cestama općine Zavidovići u dijelu kojim se reguliše vremenski period dnevnog režima naplate naknade za parkiranje.
X
Korisnik parkirališta je dužan izvršiti sve radove na parkiralištu na zahtjev Općine Zavidovići koje se odnose na tekuće održavanje parkirališta, te postavljanje i održavanje vertikalne i horizontalne signalizacije.


Korisnik parkirališta ne može izvoditi bilo kakve radove na parkiralištu bez prethodne saglasnosti Općine Zavidovići.

XI
Na ostala pitanja koja će biti regulisana ugovorom o korištenju parkirališta, a nisu navedena u ovom Javnom oglasu, primjenjivat će se odredbe Zakona o obligacionim odnosima i Pravilnika o postupku davanja na korištenje javnih parkirališta („Službeni glasnik Općine Zavidovići“ broj 5/10, 8/11, 10/11, 8/15 i 10/19 ) i broj: 02-19-1014/20 od 24.3.2020. godine.
PRIJAVA NA JAVNI OGLAS

XII

Prijava na javni oglas podnosi se na posebnom obrascu koja se može dobiti na info pultu Općine Zavidovići, koja obavezno sadrži: naziv, sjedište, identifikacioni broj i kontakt telefon ponuđača i iznos naknade za period od 3 (tri) godine.

Uz prijavu se prilaže ovjerena fotokopija rješenja o upisu u sudski registar i dokaz o uplaćenoj kauciji.

POČETNA NAKNADA ZA KORIŠTENJE PARKIRALIŠTA

XIII

Početna naknada za korištenje parkirališta određuje se u paušalnom iznosu i iznosi:

· 500,00 KM godišnje za prostor s desnu stranu kolovoza ulice «Alije Izetbegovića» od raskrsnice s ulicom «Safvet baga Bašagića» do raskrsnice s ulicom «Gazi Husref-bega»,

· 1.000,00 KM godišnje za prostor između salona namještaja i ulice "Mehmed Paše Sokolovića", do realizacije Regulacionog plana “Centar 1”.
Prvenstvo dodjele parkirališta na korištenje utvrđuje se na osnovu veće ponuđene cijene korištenja parkirališta.

XIV
Sva pravna i fizička lica koja podnesu zahtjev za dodjelu parkirališta na korištenje moraju uz ponudu priložiti dokaz o uplaćenoj kauciji za parkiralište.


Kaucija se uplaćuje u iznosu 10% od početne naknade za parkiralište za koje se podnosi prijava na račun Općine Zavidovići 102 032 000 00 27070 vrsta prihoda 722461, sa naznakom „uplata kaucije za dodjelu parkirališta na korištenje“. 

Pravnim licima čije prijave nisu prihvaćene kao najpovoljnije vratit će se uplaćena kaucija. Uplaćena kaucija pravnog lica koje ostvari pravo na dodjelu parkirališta na korištenje uračunat će se u naknadu za korištenje parkirališta. 

Ako najpovoljniji ponuđač na samom otvaranju ponuda ili kasnije odustane od sklapanja ugovora nema pravo na povrat uplaćene kaucije.
ROK I NAČIN PODNOŠENJA PRIJAVA

XV
Prijave za dodjelu parkirališta dostavljaju se putem preporučene pošiljke ili neposredno putem pisarnice u zatvorenoj koverti najkasnije do 07.4.2020. godine do 12,00 sati, na adresu: Općina Zavidovići, ulica “Safvet bega Bašagića“, sa naznakom „PRIJAVA ZA DODJELU PARKIRALIŠTA NA KORIŠTENJE - NE OTVARAJ - OTVARA KOMISIJA“.


Prijava se podnosi na obrascu, uz koju se moraju priložiti svi traženi prilozi. Obrazac prijave se može dobiti na info pultu Općine Zavidovići.

Jedan ponuđač može podnijeti samo jednu ponudu za dodjelu parkirališta iz tačke I ovog Javnog oglasa. Ukoliko jedan ponuđač podnese dvije ponude za isto parkiralište niti jedna ponuda se neće razmatrati.


Neblagovremene i nepotpune ponude, ponude koje se odnose na dodjelu parkirališta na period kraći od 3 (tri) godine neće se razmatrati.

PRAVO NA PRIGOVOR
XVI
Svi podnosioci prijava mogu podnijeti Općinskom načelniku prigovor na listu ponuđača u roku 8 dana od dana pribijanja liste ponuđača na oglasnoj tabli Općine Zavidovići, koju će sačiniti komisija nakon otvaranja koverata sa prijavama za dodjelu parkirališta.


Nakon rješavanja po prigovorima ili istekom roka za podnošenje prigovora kada prigovor nije izjavljen, Općinski načelnik donosi konačnu listu ponuđača koju objavljuje na oglasnoj tabli Općine Zavidovići u trajanju od 8 dana.

DODATNE INFORMACIJE
XVII
Postupak odabira najpovoljnijeg ponuđača za dodjelu parkirališta na korištenje sprovodi Komisija za odabir najpovoljnijeg ponuđača za davanje na korištenje javnog parkirališta od tri člana, koju imenuje Općinski načelnik.
Ovaj oglas će se poništiti ukoliko se ne bude moguće utvrditi prvenstvo za dodjelu parkirališta iz tačke I ovog oglasa.
Otvaranje koverata sa prijavama za dodjelu parkirališta na korištenje radi pružanja usluga parkiranja uz naplatu izvršit će se dana 07.4.2020. godine u 13,00 sati u zgradi Općine Zavidovići, 1. sprat u maloj sali za sastanke. Predstavnici ponuđača mogu prisustvovati otvaranju koverata sa prijavama. 


Sve dodatne informacije vezane za ovaj Javni oglas mogu se dobiti svaki radni dan od 8,00 do 12, 00 sati uz prethodnu najavu u kancelariji 311, treći sprat zgrade Općine Zavidovići.

  Dostavljeno:                                                                       
                                                                                                POMOĆNIK NAČELNIKA

1. Općinski načelnik,                                                                mr.sci. Džeraldina Miličević

2. Oglasna tabla,

4. U spis

